📘 Instrucións da tarefa: O proceso de produción de textos escritos
Nesta tarefa deberás deseñar e describir unha proposta didáctica centrada no proceso de produción de textos escritos, poñendo o foco nas diferentes fases que o compoñen: planificación, textualización, revisión e edición.
O obxectivo principal é reflexionar sobre como acompañar ao alumnado (andamiaxe docente) en cada unha destas etapas, describir o proceso de escritura. Non é necesario entregar o produto final.
🔹 Que debes entregar:
Un documento que inclúa:
· A descrición dunha situación de escritura (texto literario, contexto, destinatarios/as, nivel educativo, tipo de agrupamentos, propiedades do texto escollidas para abordar).
· A explicación detallada de como se traballa cada unha das fases do proceso:
· Planificación: xeración e organización de ideas, reflexión sobre a intención comunicativa, destinatarios/as e estrutura do texto.
· Textualización: paso das ideas ao texto, elaboración de borradores e toma de decisións sobre que dicir e como dicilo.
· Revisión: lectura reflexiva do texto, análise do contido e da forma (coherencia, cohesión, adecuación) e introdución de melloras.
· Edición: revisión final de aspectos formais como ortografía, puntuación, presentación e formato.
· As estratexias, recursos ou dinámicas empregadas para favorecer a reflexión do alumnado en cada fase.
· Unha breve reflexión final sobre a importancia de valorar o proceso de escritura fronte ao produto final e o grao de satisfación do alumnado e da persoa docente despois de realizada a tarefa.
🔹 Formato do arquivo:
Garda o documento co teu nome e apelidos
📎 Exemplo de nome de arquivo:
Ana López Fernández

🔹 Entrega:
Sube o arquivo á aula virtual antes das 24:00 horas do 18 de abril.
